
DIRETTIVI

DIRETTIVA 2009/ 104/KE TAL-PARLAMENT EWROPEW U TAL-KUNSILL
tas-16 ta’ Settembru 2009

dwar ir-rekwiziti minimi ta’ sikurezza u ta’ sahha fl-uzu tat-taghmir tax-xoghol mill-haddiema fuq
ix-xoghol (it-tieni Direttiva individwali fis-sens tal-Artikolu 16(1) tad-Direttiva 89/391/KEE)

(verzjoni kodifikata)

(Test b'relevanza ghaz-ZEE)

IL-PARLAMENT EWROPEW U L-KUNSILL TAL-UNJONI EWROPEA,

Wara li kkunsidraw it-Trattat li jistabbilixxi 1-Komunita
Ewropea, u b’'mod partikolari I-Artikolu 137(2) tieghu,

Wara li kkunsidraw il-proposta mill-Kummissjoni,

Wara li kkunsidraw l-opinjoni tal-Kumitat Ekonomiku u Sogjali
Ewropew (1),

Wara li kkonsultaw il-Kumitat tar-Regjuni,

Filwaqt li jagixxu skont il-procedura stabbilita fl-Artikolu 251
tat-Trattat (2),

Billi:

(1)  Id-Direttiva tal-Kunsill 89/655/KEE tat-30 ta’ Novembru
1989 i tirrigwarda I-htigijiet minimi tas-sigurta u s-sahha
fluzu tat-taghmir tax-xoghol mill-haddiema fuq ix-
xoghol (it-tieni Direttiva individwali fit-tifsira tal-Arti-
kolu 16(1) tad-Direttiva 89/391/KEE) () giet emendata
kemm-il darba (¥ b'mod sostanzjali. Fl-interess tac-
¢arezza u tar-razzjonalita, l-imsemmija Direttiva ghandha
tigi kodifikata.

(20 Din id-Direttiva hija direttiva individwali fis-sens tal-Arti-
kolu 16(1) tad-Direttiva tal-Kunsill 89/391/KEE tat-12 ta’
Gunju 1989 dwar l-introduzzjoni ta’ mizuri sabiex jinko-

(*) GU C 100, 30.4.2009, p. 144.

(*) Opinjoni tal-Parlament Ewropew tat-8 ta’ Lulju 2008 (ghadha
mhijiex ippubblikata fil-Gurnal Uffi¢jali) u Decizjoni tal-Kunsill tat-
13 ta’ Lulju 2009.

() GU L 393, 30.12.1989, p. 13.

(*) Ara l-Anness III, Parti A.

raggixxu t-titjib fis-sikurezza u s-sahha tal-haddiema fuq
ix-xoghol (). Konsegwentement, id-dispozizzjonijiet tad-
Direttiva 89/391/KE huma applikabbli b'mod shih fil-
gasam tal-uzu tat-taghmir tax-xoghol fuq il-post tax-
xoghol mill-haddiema, bla hsara ghad-dispozizzjonijiet
iktar stretti jew specifici misjuba fdin id-Direttiva.

(3)  L-Artikolu 137(2) tat-Trattat jipprovdi illi I-Kunsill jista
jadotta, permezz ta’ direttivi, rekwiziti minimi li jinkorag-
gixxu t-titjib, b'mod partikolari fl-ambjent tax-xoghol,
sabiex jipprotegi s-sikurezza u s-sahha tal-haddiema

(4  Skond Il-Artikolu msemmi, dawn id-Direttivi ghandhom
jevitaw milli jimponu restrizzjonijiet amministrattivi,
finanzjarji u legali b'manjiera li jzommu lura l-holgien
u l-izvilupp tal-intraprizi z-zghar u ta’ dags medju.

(5)  Id-dispozizzjonijiet adottati skont I-Artikolu 137(2) tat-
Trattat ma jipprevienu lil ebda Stat Membru milli jzomm
jew jintrodu¢i mizuri protettivi tal-kondizzjonijiet tax-
xoghol aktar stretti li jkunu kompatibbli mat-Trattat.

(6)  Il-konformita mar-rekwiziti minimi xierqa biex jiggaran-
tixxu standard ahjar ta’ sikurezza u ta’ sahha fl-uzu ta’
taghmir tax-xoghol hija essenzjali sabiex tigi zgurata s-
sikurezza u s-sahha tal-haddiema.

(7)  It-titjib fis-sikurezza, fl-igjene u fis-sahha tal-haddiema
fuq il-post tax-xoghol huwa ghan li ma jistax jigi subor-
dinat ghal konsiderazzjonijiet purament ekonomici.

(8)  Ix-xoghol fil-gholi jista’ jesponi lill-haddiema ghal riskiji
partikolarment severi ghas-sahha u s-sikurezza taghhom
notevolment ghar-riskji ta’ waqghat mill-gholi u ghal
in¢identi serji tax-xoghol ohra, li jammontaw ghal
proporzjon kbir mill-in¢identi kollha, specjalment ta’
in¢identi fatali.

() GU L 183, 29.6.1989, p. 1.

(9) Din id-Direttiva tikkostitwixxi aspett prattiku fl-isfond
tat-twettiq tad-dimensjoni socjali tas-suq intern.

(10)  Skond id-Direttiva 98/34/KE tal-Parlament Ewropew u
tal-Kunsill tat-22 ta’ Gunju 1998 litistabbilixxi pro¢edura
ghall-ghoti ta’ informazzjoni fil-qasam tal-istandards u
tar-regolamenti tekni¢i u r-regoli dwar is-servizzi tas-
so¢jeta tal-informatika ('), 1-Istati Membrihuma mehtiega
li jinnotifikaw lill-Kummissjoni b’kull abbozz tar-regola-
menti teknici lighandhom x’jagsmu mal-makkinarju, mat-
taghmir u mal-istallazzjonijiet.

(11)  Din id-Direttiva hi l-aktar mezz xieraq sabiex jinkisbu I-
ghanijiet mixtieqa u ma tmurx lil hinn minn dak li huwa

mehtieg ghal dan l-iskop.

(12)  Din id-Direttiva ghandha tkun bla hsara ghall-obbligi tal-
Istati Membri rigward il-limiti ta’ zmien ghat-traspo-
zizzjoni fil-ligi nazzjonali tad-Direttivi stabbiliti fl-Anness
IIl, Parti B,

ADOTTAW DIN ID-DIRETTIVA:

IL-KAPITOLU I
DISPOZIZZJONIJIET GENERALI
Artikolu 1

Suggett

1. Din id-Direttiva, li hija t-tieni Direttiva individwali fis-sens
tal-Artikolu 16(1) tad-Direttiva 89/391/KEE, tistabbilixxi r-rekw-
ziti minimi dwar is- sikurezza u s-sahha fl-uzu tat-taghmir tax-
xoghol mill-haddiema fuq ix-xoghol, kif definiti fl-Artikolu 2.

2. Id-disposizzjonijiet tad-Direttiva 89/391/KEE huma appli-
kabbli b'mod shih fil-kamp kollu msemmi fil-paragrafu 1, bla
hsara ghad-disposizzjonijiet aktar stretti jew specifici li jinsabu
fdin id-Direttiva.

Artikolu 2
Definizzjonijiet

Ghall-finijiet ta’ din id-Direttiva, it-termini li gejjin ghandu
jkollhom it-tifsira li gejja:

(a) “taghmir tax-xoghol”: kull magna, apparat, ghodda, jew stal-
lazzjoni uzati waqt ix-xoghol;

(b) “uzu tat-taghmir tax-xoghol™ kull attivita li tinvolvi t-
taghmir tax-xoghol bhal tqabbid jew wagfien tat-taghmir,
l-uzu tieghu, it-trasport, it-tiswija, il-modifika, il-manuten-
zjoni u s-servicing, inkluz, b'mod partikolari, it-tindif;

(") GU L 204, 21.7.1998, p. 37.

(c) “zona ta’ perikolu”: kull Zona gewwa jew madwar it-taghmir
tax-xoghol li fiha haddiem espost ikun suggett ghal riskju
rigward is-sahha jew is-sikurezza tieghu;

(d) “haddiem espost”: kwalunkwe haddiem li jinsab kollu kemm
hu jew parzjalment fzona ta’ perikolu;

(e) “operatur”: il-haddiem jew il-haddiema inkarigati li juzaw it-
taghmir tax-xoghol.

IL-KAPITOLU 1II
L-OBBLIGI TA’ MIN IHADDEM
Artikolu 3

Obbligi generali

1. Min ihaddem ghandu jiehu l-mizuri mehtiega sabiex
jizgura illi t-taghmir tax-xoghol maghmul disponibbli ghall-
haddiema fl-impriza jew l-istabbiliment ikun xieraq ghax-xoghol
li ghandu jitwettaq jew addattat kif jixraq ghal dan l-iskop u
jista’ jintuza mill-haddiema minghajr hsara ghas-sikurezza jew
is-sahha taghhom.

Fl-ghazla tat-taghmir tax-xoghol li hu bihsiebu juza, min
ihaddem ghandu jikkunsidra l-kondizzjonijiet u l-karatterstici
specifici tax-xoghol u l-perikli li jezistu fl-impriza jew fl-istabbi-
liment, b'mod partikolari fuq il-postijiet tax-xoghol, ghas-siku-
rezza u s-sahha tal-haddiema, jew kull perikolu possibbli addizz-
jonali impost bl-uzu tat-taghmir tax-xoghol in kwistjoni.

2. Fejn mhux possibbli li jigi zgurat ghal kollox illi t-taghmir
tax-xoghol jista’ jintuza mill-haddiema minghajr riskju ghas-
sikurezza jew ghas-sahha, min ihaddem ghandu jichu l-mizuri
xierqa sabiex jimminimizza r-riskji.

Artikolu 4
Ir-Regoli li jirrigwardaw it-taghmir tax-xoghol

1. Bla hsara ghall-Artikolu 3, min ihaddem ghandu jikseb
jew juza:

(a) it-taghmir tax-xoghol li, jekk provdut lill-haddiema fl-
impriza jew fl-istabbiliment ghall-ewwel darba wara I-
31 ta’ Dicembru 1992, jikkonforma:

(i) mad-dispozizzjonijiet ta’ kull direttiva Komunitarja rile-

vanti applikabbli;

(i) mar-rekwiziti minimi stabbiliti fl-Anness I, safejn u
sakemm l-ebda direttiva ohra Komunitarja ma tapplika
jew tapplika biss parzjalment;

(b) mat-taghmir tax-xoghol li, jekk diga provdut lill-haddiema
fl-impriza jew fl-istabbiliment sal-31 ta’ Dicembru 1992,
jikkonformaw mar-rekwiziti minimi previsti fl-Anness I sa
mhux aktar tard minn erba’ snin wara din id-data;

(c) minghajr pregudizzju ghall-punt (a)(i), u b’deroga mill-punt
(a)(ii) u l-punt (b), taghmir ta’ xoghol specifiku suggett ghar-
rekwiziti tal-punt 3 tal-Anness I, jekk diga provdut ghall-
haddiema fl-impriza ufjew stabbiliment sal-5 ta’ Dicembru
1998, li jikkonforma mar-rekwiziti previsti stabbiliti fl-
Anness I, sa mhux aktar tard minn erba’ snin wara dik
id-data.

2. Min ihaddem ghandu jiechu l-mizuri mehtiega sabiex
jizgura illi, matul il-hajja tat-taghmir tax-xoghol, dan jinzamm,
permezz ta’ manutenzjoni adegwata, flivell illi jikkonforma mal-
paragrafu 1(a) jew (b) skont il-kaz.

3. L-Istati Membri ghandhom, wara konsultazzjoni mal-
imsiehba so¢jali u b’kont mehud tal-legislazzjoni jew il-prattika
nazzjonali jistabilixxu l-mizuri li jippermettu li jintlahaq livell ta’
sikurezza li jikkorrispondi mal-miri msemmija fid-dispozizzjo-
nijiet tal-Anness II.

Artikolu 5
Spezzjoni ta’ taghmir ta’ xoghol

1. Min jimpjiega ghandu jassigura illi fejn is-sikurezza tat-
taghmir tax-xoghol tiddependi fuq il-kondizzjonijiet tal-instal-
lazzjoni, dan ikun soggett ghall-spezzjoni inizjali (wara l-instal-
lazzjoni imma qabel ma jibdew jahdmu) u ghal spezzjoni veri-
fika wara kull assemblagg fsit gdid jew tqeghid flokazzjoni
ohra, li ssir minn persuni kompetenti fis-sens tal-legislazzjoni
jew il-prattika nazzjonali bil-hsieb li jigi zgurat l-installazzjoni
korretta u l-funzjonament tajjeb ta’ dan it-taghmir tax-xoghol.

2. Biex ikun garantit li I-kondizzjonijiet tas-sahha u tas-siku-
rezza ikunu rispettati u li d-deterjorament li aktarx jista’ jirri-
zulta fsitwazzjonijiet ta’ perikolu ikun identifikat u rimedjat fil-
hin, min jimpjiega ghandu jizgura li t-taghmir ta’ xoghol li jkun
espost ghal kondizzjonijiet li jikkawzaw tali deterjorazzjoni,
jkun soggett ghal:

(a) spezzjonijiet perijodi¢i u, meta jkun il-kaz, provi perijodici
minn persuni kompetenti fis-sens ta’ legislazzjoni ufjew il-
prattika nazzjonali,

(b) spezzjonijiet specjali minn persuni kompetenti fis-sens ta’
legislazzjoni jew il-prattika nazzjonali kull darba li ssehh
xi grajja eccezzjonali li tista’ ggib maghha konsegwenzi ta’
hsara ghas-sikurezza tat-taghmir tax-xoghol bhalma huma
xoghol ta’ modifika, inc¢identi, fenomeni naturali, perijodi
twal ta’ nuqqas ta’ uzu,

3. Irrizultati ta’ spezzjonijiet ghandhom jigu rregistrati u
mizmuma  ghad-dispozizzjoni  tal-awtoritajiet kompetenti.
Ghandhom jinzammu ghal perijodu ta’ zmien xieraq.

Meta t-taghmir tax-xoghol hu uzat barra l-impriza ghandu
jkollu mieghu prova materjali li tkun saret l-ahhar spezzjoni.

4. L-Istati Membri ghandhom jiddeterminaw il-modalitajiet li
bihom ghandhom isiru dawn l-ispezzjonijiet.

Artikolu 6
It-taghmir tax-xoghol 1i jinvolvi riskji specifici

Meta l-uzu tat-taghmir tax-xoghol x'aktarx jista’ jinvolvi riskju
specifiku  ghas-sikurezza jew ghas-sahha tal-haddiema, min
ihaddem ghandu jiehu l-mizuri mehtiega sabiex jizgura illi:

(@) l-uzu tat-taghmir tax-xoghol ikun ristrett ghal dawk il-
haddiema inkarigati mill-uzu tieghu;

(b) fil-kaz ta’ tiswijiet, modifiki, manutenzjoni jew servicing, il-
haddiema koncernati ghandhom jigu specifikament awtoriz-
zati biex jaghmlu dan ix-xoghol.

Artikolu 7
L-Ergonomija u s-sahha fuq ix-xoghol

Il-post tax-xoghol u l-pozizzjoni tal-haddiema meta qed juzaw
taghmir tax-xoghol kif ukoll il-prin¢ipji tal-ergonomija
ghandhom jigu mehuda in konsiderazzjoni shiha minn min
jimpjiega meta japplika r-rekwiziti minimi ta’ sahha u ta’ siku-
rezza.

Artikolu 8

It-taghrif lill-haddiema

1.  Bla hsara ghall-Artikolu 10 tad-Direttiva 89/391/KEE, min
ihaddem ghandu jiechu I-mizuri mehtiega sabiex jizgura illi I-
haddiema jkollhom ghad-dispozizzjoni taghhom it-taghrif
adegwat u, fejn xieraq, istruzzjonijiet bil-miktub dwar it-taghmir
tax-xoghol uzat fuq ix-xoghol.

2. It-taghrif u listruzzjonijiet bil-miktub irid ikun fihom
mill-inqas taghrif adegwat dwar is-sikurezza u s-sahha li jirri-
gwarda:

(a) il-kundizzjonijiet tal-uzu tat-taghmir tax-xoghol;

(b) is-sitwazzjonijiet anormali li jistghu jigu previsti;

(c) il-konkluzjonijiet migbura mill-esperjenza akkwistata, fejn
xieraq, fl-uzu tat-taghmir tax-xoghol.

Il-haddiema ghandhom jigu maghmula konxji mir-riskji li
jikkon¢ernawhom, mit-taghmir tax-xoghol prezenti fl-ambjent
immedjat tax-xoghol kif ukoll ta’ xi modifikazzjonijiet li jikkon-
cernawhom, sa fejn dawn jeffettwaw it-taghmir tax-xoghol li
jkunu jinsabu fl-ambjent tax-xoghol fil-qrib anke jekk ma
jkunux qeghdin juzaw dan it-taghmir direttament.

3. It-taghrif u lstruzzjonijiet bil-miktub iridu jkunu tali li
jinftiehmu mill-haddiema kkoncernati.

Artikolu 9

It-tahrig tal-haddiema

Bla hsara ghall-Artikolu 12 tad- Direttiva 89/391/KEE, min
ihaddem ghandu jiehu l-mizuri mehtiega sabiex jizgura illi:

(a) il-haddiema inkarigati mit-taghmir tax-xoghol ghandhom
jircievu tahrig adegwat, inkluz it-tahrig dwar kull riskju li,
skont il-kaz jista’ jkun fih dan l-uzu,

(b) il-haddiema msemmija fl-Artikolu 6(b) ghandhom jircievu
tahrig specifiku adegwat.

Artikolu 10

Il-konsultazzjoni mal-haddiema u l-partecipazzjoni tal-
haddiema

Il-konsultazzjoni u l-partecipazzjoni tal-haddiema ufjew ir-
rapprezentanti taghhom, dwar il-materji koperti b’din id-Diret-
tiva, inkluzi 1-Annessi taghha, ghandhom isiru skont I-Arti-
kolu 11 tad-Direttiva 89/391/KEE.

IL-KAPITOLU III
DISPOZIZZ]ONHIET MIXXELLANJI
Artikolu 11
Emenda tal-Annessi
1. Iz-zidiet ghall-Anness I dwar ir-rekwiziti minimi suppli-
mentari applikabbli ghat-taghmir specifiku tax-xoghol msemmi

fil-punt 3 tal-Anness I ghandhom jigu adottati mill-Kunsill
skont il-procedura stabbilita bl-Artikolu 137(2) tat-Trattat.

2. L-adattamenti strettament ta’ natura teknika tal-Annessi
ghandhom jigu adottati skont il-procedura stabbilita bl-Arti-
kolu 17(2) tad-Direttiva 89/391/KEE, b'rizultat ta:

(a) l-adozzjoni tad-Direttivi dwar l-armonizzazzjoni teknika u I-
istandardizzazzjoni tat-taghmir tax-xoghol jew

(b) il-progress tekniku, zviluppi fir-regolamenti jew fl-ispecifi-
kazzjonijiet internazzjonali jew fit-taghrif fil-qasam tat-
taghmir tax-xoghol.

Artikolu 12
Dispozizzjonijiet finali
L-Istati Membri ghandhom jikkomunikaw lill-Kummissjoni t-test

tad-dispozizzjonijiet tal-ligijiet nazzjonali li huma jkunu diga
adottaw jew li jadottaw fil-kamp kopert minn din id-Direttiva.

Artikolu 13

Id-Direttiva 89/655/KEE, kif emendata mid-Direttivi msemmija
fl-Anness III, Parti A hi mhassra, bla hsara ghall-obbligi tal-Istati
Membri rigward il-limiti ta’ zmien ghat-traspozizzjoni fil-ligi
nazzjonali tad-Direttivi stabbilti fl-Anness III, Parti B.

Referenzi ghad-Direttiva mhassra ghandhom jinftichmu bhala
referenzi ghal din id-Direttiva u ghandhom jingraw skont it-
tabella ta’ korrelazzjoni fl-Anness IV.

Artikolu 14

Din id-Direttiva ghandha tidhol fis-sehh fl-ghoxrin jum wara I-
pubblikazzjoni taghha fII-Gurnal Uffigali tal-Unjoni Ewropea.

Artikolu 15

Din id-Direttiva hija indirizzata lill-Istati Membri.

Maghmul fi Strasburgu, is-16 ta’ Settembru 2009.

Ghall-Kunsill
Il-President
C. MALMSTROM

Ghall-Parlament Ewropew
Il-President
J. BUZEK

2.2

2.3.

2.4.

2.5.

2.6.

ANNESS I

IR-REKWIZITI MINIMI

msemmija fl-artikolu 4(1)(a)(ii) u (b)

Kumment generali
L-obbligi stabbiliti f'dan I-Anness japplikaw skont din id-Direttiva u fejn jezisti riskju li jikkorrispondi mat-taghmir

tax-xoghol in kwistjoni.

Ir-rekwiziti minimi li gejjin, sa fejn japplikaw ghal taghmir ta’ xoghol fl-uzu, mhux necessarjament jitolbu ghall-
istess mizuri bhar-rekwiziti essenzjali li jikkoncernaw it-taghmir tax-xoghol gdid.

Ir-rekwiziti minimi generali applikabbli ghat-taghmir tax-xoghol

L-istrumenti li jikkontrollaw it-taghmir tax-xoghol li jaffettwaw is-sikurezza jridu jkunu jidhru identifikabbli bic-car
u, skont il-kaz, mmarkati fejn mehtieg.

Ghajr fejn jinhtieg ghal certi strumenti tal-kontroll, l-istrumenti tal-kontroll ghandhom jigu mqieghda ‘1 barra miz-
zoni ta’ perikolu u b'modi li l-operazzjoni taghhom ma tistax tikkawza perikolu addizzjonali. M’'ghandhom joholqu
l-ebda perikolu bhala rizultat ta’ kull manuvra mhix intenzjonata.

Jekk ikun hemm il-htiega, mill-pozizzjoni principali tal-kontroll, il-haddiem irid ikun jista’ jizgura illi l-ebda
persuna ma tkun prezenti fiz-zoni ta’ perkolu. Jekk dan ma jkunx possibbli, kwalunkwe thaddim tal-makkinarju
ghandu jkun ipprecedut awtomatikament minn sistema sikura bhal sinjal ta’ twissija li jinstama’ jew li jidher meta I-
makkinarju jkun sejjer jitqgabbad jahdem. Haddiem espost irid ikollu l-hin jew il-mezz sabiex jahrab malajr mill-
perikli kkawzati mit-taghmir tax-xoghol huwa u jitqabbad jew jitwaqqaf.

Is-Sistemi ta’ kontroll ghandhom ikunu zguri u jintghazlu wara li tkun nghatat kunsiderazzjonji ghal meta s-
sistema tfalli, ikun fiha disturbi jew kondizzjonijiet spe¢jali i wiched jista’ jipprevedi fil-qafas tal-uzu mahsub.

It-taghmir tax-xoghol ghandu jkun jista’ jitqabbad jahdem biss b'azzjoni mahsuba fuq strument ta’ kontroll provdut
ghal dan l-iskop.

L-istess ghandu japplika:

— biex jerga’ jitqabbad jahdem wara waqfien, tkun xi tkun ir-raguni,

— ghall-kontroll ta’ bidla sinifikanti fil-kondizzjonijiet tal-operazzjoni (ez. Il-qawwa, il-pressa, ecc.),

ghajr jekk dan it-tqabbid mill-gdid ghax-xoghol jew bidla ma tipprezenta l-ebda periklu lill-haddiema esposti.

Dan ir-rekwizit ma japplikax ghat-tqabbid mill-gdid ghax-xoghol jew bidla fil-kondizzjonijiet tal-operazzjonijiet
bhala rizultat tas-sekwenza normali tac-¢iklu awtomatiku.

It-taghmir kollu tax-xoghol irid ikun imghammar b’kontroll sabiex iwaqqaf it-taghmir kompletament u b'mod zgur.

Kull stazzjon tax-xoghol trid tkun mghammra b’kontroll li jwaqqaf parti mit-taghmir tax-xoghol jew kollu, skont
it-tip tal-perikolu, sabiex it-taghmir ikun fi stat ta’ sikurezza. Il-kontroll tal-wagfien tat-taghmir irid ikollu l-prijorita
fuq il-kontrolli li jgabbdu t-taghmir. Meta t-taghmir tax-xoghol jew il-partijiet perikoluzi tieghu jieqfu, irid jigi
magqtugh il-forniment tal-energija minn fejn jigi azzjonat it-taghmir.

Fejn xieraq, u skont il-perikoli li jipprezenta t-taghmir u I-hin ta’ waqfien normali tieghu, it-taghmir tax-xoghol irid
jigi mghammar b'mezz tal-wagfien femergenza.

It-taghmir tax-xoghol li jipprezenta riskju minhabba l-oggetti li jaqghu jew il-bicciet li jisporgu minnu irid ikun
imghammar bil-mezzi xierqa ta’ sikurezza li jikkorrispondu ma’ dawn ir-riskji.

It-taghmir tax-xoghol li jipprezenta perikli minhabba 1-hrug ta’ gass, fwar, likwidu jew trab irid ikun mghammar
b'mezzi xierga ta’ trazzin jew ta’ estrazzjoni magenb is-sorsi tal-perikolu.

It-taghmir tax-xoghol u l-partijiet minn dan it-taghmir, fejn ikun mehtieg ghas-sikurezza u s-sahha tal-haddiema,
iridu jigu mwahhla bl-ikklampjar jew b'mezzi ohra.

Fejn ikun hemm ir-riskju ta’ ksur jew tad-diZintegrazzjoni ta’ partijiet mit-taghmir tax-xoghol, li X" aktarx jista’ jkun
ta’ perikolu sinifikanti ghas-sikurezza u s-sahha tal-haddiema, iridu jittiehdu l-mizuri protettivi xierqa.

Fejn ikun hemm ir-riskju ta’ kuntatt mekkaniku ma’ partijiet li jiccagilqu tat-taghmir tax-xoghol i jistghu jwasslu
ghal incidenti, dawn il-partijiet iridu jkunu provduti bi lqugh jew b'mezzi li jipprevjenu l-access ghaz-zoni ta’
perikolu jew sabiex iwaqqfu ¢-caqliq tal-partijiet perikoluzi qabel jintlahqu z-zoni tal-perikolu.

L-ilqugh u l-mezzi ta’ protezzjoni jridu:

— ikunu ta’ kostruzzjoni b’sahhitha,

— ma jaghtux lok ghal periklu addizzjonali,

— ma jkunux jistghu jigu mnehhija facilment jew jingiebu li ma jistghux jahdmu,
— ikunu gieghda ‘il boghod bizzejjed miz-zona tal-perikolu,

— ma jirrestringux aktar milli mehtieg il-vista ta¢-¢iklu operattiv tat-taghmir,

— ihallu l-operazzjonijiet mehtiega sabiex jitwahhlu jew jinbidlu l-partijiet u jsir xoghol ta’ manutenzjoni, jirres-
tringu 1-access ghaz-zona biss fejn irid isir ix-xoghol biss u, jekk possibbli, minghajr it-tnehhija tal-lqugh jew il-
mezz tal-protezzjoni.

Iz-zoni u l-postijiet ghax-xoghol fuq it-taghmir tax-xoghol, jew il-manutenzjoni tieghu, iridu jkunu mdawla
bizzejjed skont l-operazzjoni li trid titwettag.

. Il-partijiet tat-taghmir tax-xoghol ftemperatura gholja jew ftemperatura baxxa hafna jridu, fejn xieraq, ikunu

protetti sabiex jevitaw ir-riskju li I-haddiema jigu fkuntatt mieghu jew qrib wisq.

. Il-mezzi tat-twissija fuq it-taghmir tax-xoghol ma jridux ikunu ambigwi u jridu jidhru u jigu mifhuma facilment.

. It-taghmir tax-xoghol ma jistax jintuza ghall-operazzjonijiet u fkondizzjonijiet li ghalihom m’huwiex xieraq.

. Irid ikun possibbli li jitwettqu operazzjonijiet ta’ manutenzjoni meta t-taghmir ikun mitfi. Jekk dan ma jkunx

possibbli, irid ikun possibbli li jittiehdu 1-mizuri xierqa ta’ protezzjoni sabiex isiru dawn l-operazzjonijiet jew sabiex
dawn l-operazzjonijiet isiru barra miz-zoni tal-periklu.

Jekk magna jkollha registru tal-manutenzjoni, dan irid jinzamm aggornat.

. It-taghmir kollu tax-xoghol irid ikollu fuqu mezzi identifikabbli b'mod ¢ar sabiex ikun jista’ jigi izolat mis-sorsi

kollha tal-energija tieghu.

Ghandu jkun prezunt illi t-twahhil mill-gdid (mas-sorsi tal-energija) ma jipprezenta l-ebda riskju ghall-haddiema
involuti.

. It-taghmir tax-xoghol irid igorr mieghu it-twissijiet u l-marki essenzjali sabiex jizguraw is-sikurezza tal-haddiema.

. Il-haddiema jrid ikollhom mezzi Zguri ta’ access ghaz-zoni kollha tal-operazzjonijiet ta’ produzzjoni, ta’ aggusta-

ment u ta’ manutenzjoni tat-taghmir tax-xoghol u jridu jkunu kapaci jibqghu fihom fis-sikurezza.

. It-taghmir kollu tax-xoghol irid ikun xieraq sabiex jipprotegi lill-haddiema kontra r-riskju li t-taghmir tax-xoghol

jiehu n-nar jew jishon izzejjed, jew li minnu johorgu gassijiet, trab, likwidu, fwar jew sustanzi ohra prodotti, uzati
jew mahzuna fit-taghmir tax-xoghol.

. It-taghmir kollu tax-xoghol irid ikun xieraq sabiex jipprevjeni r-riskju li jisplodi t-taghmir tax-xoghol jew li jisplodu

is-sustanzi prodotti, uzati jew mahzuna fit-taghmir tax-xoghol.

It-taghmir kollu tax-xoghol irid ikun xieraq sabiex jipprotegi lill-haddiema esposti mir-riskju ta’ kuntatt dirett jew
indirett mal-elettriku.

Ir-rekwiziti minimi addizzjonali applikabbli ghal tipi specifici ta’ taghmir ta’ xoghol
Ir-rekwiziti minimi ghal taghmir ta’ xoghol mobbli, kemm jekk jimxi wahdu kemm le

It-taghmir ta’ xoghol li jkollhom haddiema fughom ghandhom jigu maghmulin b'tali mod 1i jitnaqqsu ir-riskji ghal
haddiema meta jiccagalqu.

Dawk ir-riskji ghandhom jinkludu r-riskji ta’ kuntatt tal-haddiema mar-roti jew mal-linji jew li jinqgabdu minnhom.

It-taghmir tax-xoghol ghandu jkun moghti taghmir spe¢jali jew maghmul b'mod li ma jkunx jista’ jkun hemm
imblokk mhux mahsub bejn l-clementi ta’ trazzjoni u l-accessorji jew l-oggetti irmunkati mieghu.

Meta dan l-imblokk ma jistax jigi evitat, ghandha tittiched kull mizura possibbli biex jigu evitati xi konsegwenzi ta’
hsara ghall-haddiema.

. Meta elementi ta’ trasmissjoni ta’ emergija bejn taghmir tax-xoghol mobbli jistghu jithassru jew tigrilhom il-hsara

bit-tkaxkir fuq l-art, ghandu jkun hemm facilitajiet ghall-irbit.

. It-taghmir ta’ xoghol mobbli li igorr haddiema ghandu jkun mahsub b’'mod li inaqqas kemm jista’ jkun il-kun-

dizzjonijiet ta’ uzu attwali, ir-riskji li johorgu mir-reggha lura jew mill-glib ta’ taghmir tax-xoghol:

— bi struttura ta’ protezzjoni li timpedixxi lil taghmir tax-xoghol milli jmur lura iktar minn kwart ta’ dawra, jew

— bi struttura li tiggarantixxi spazju bizzejjed madwar il-haddiema li jkollu fuqu jekk il-moviment ikompli ghal
iktar minn kwart ta’ dawra, jew

— b’xi dispozsittiv iehor beffett ekwivalenti.

Dawn l-istrutturi ta’ protezzjoni jistghu jkunu parti integrali tat-taghmir ta’ xoghol.

Dawn l-istrutturi ta’ protezzjoni mhumiex mehtiega meta t-taghmir ta’ xoghol ikun fiss matul l-operazzjoni jew
meta ir-raggha lura jew il-qlib ikunu impossibbli minhabba 1-mod kif ikun iddisinjat it-taghmir.

Meta jkun hemm riskju li I-haddiema ta’ fuqu jistghu jitghaffgu bejn it-taghmir tax-xoghol u l-art meta t-taghmir
imur lura jew jinqaleb ghandha ssir sistema biex jinzammu milli jaqghu.

. Trukkijiet bil-forklifts li jkollhom haddiema fughom ghandhom jigu addattati jew mghammra biex inaqqsu ir-riskji

tat-truck tal-fork lift milli jinqaleb, ez.:

— bl-installazzjoni ta’ xi kaxxa ghal min isuq, jew

— bi struttura li tipprevjeni t-truck tal-fork lift milli jinqaleb, jew

— bi struttura li tizgura li, jekk it-truck tal-fork lift jinqaleb, jibqa’ bizzejjed vojt bejn l-art u certi partijiet tat-truck
tal-forklift ghall-haddiema li jkunu fuqu, jew

— bi struttura Ii tirrestringi lill-haddiema fuq is-sedil ta’ sewqan biex tipprevenihom milli jigu mghaffga minn
partijiet tat-truck tal-forklift li jingaleb.

. It-taghmir ta’ xoghol illi jkun jimxi wahdu u li meta jiccaglaq johloq riskji ghal persuni ghandu jissodisfa I-

kundizzjonijiet li gejjin:

(a) it-taghmir ghandu jkollu mezzi li jevitaw illi jibda jahdem minghajr ma jkun awtorizzat;

(b) ghandu jkollu mezzi xierqa biex jigu minimizzati l-konsegwenzi ta’ kollizZjoni meta hemm aktar minn taghmir
ta’ xoghol wiehed li qed jiccaqlaq fuq il-linji fl-istess hin;

(c) ghandhom ikollhom mezzi ta’ brejkijiet u wagfien. Sa fejn ir-restrizzjonijiet ta’ sikurezza jkunu jehtiegu dan,
ghandhom ikunu disponibbli mezzi ta’ emergenza, li jithaddmu minn kontrolli facilment accessibbli jew
b'sistemi awtomatici, ghall-ibbrejkjar u t-twaqgif fil-kaz illi jfallu l-mezzi principali;

=
=

meta il-vista diretta tax-xufier ma tkunx bizzejjed biex tizgura is-sikurezza, ghandu jigi installat apparat
awziljarju biex itejjeb il-vista;

(e) it-taghmir ta’ xoghol mahsub ghal uzu bil-lejl jew fpostijiet mudlama ghandu jkun mghammar b'dawl xieraq
ghax-xoghol li jkun irid isir u biex jizgura bizzejjed sikurezza ghall-haddiema;

(f) it-taghmir ta’ xoghol li jista’ jkollu perikolu ta’ nar, kemm minnu u kemm mill-oggetti li jkun jirmonka jew
igorr u li jista’ jipperikola lill-haddiema ghandu jkun mghammar b'apparat xieraq tat-tifi tan-nar hlief meta dak
l-apparat ikun disponibbli fil-vicin bizzejjed fil-post tal-uzu;

(g) it-taghmir ta’ xoghol imhaddem bil-kontroll mid-distanza ghandu jkun jieqaf awtomatikament meta johrog
mid-distanza ta’ kontroll;

(h) it-taghmir ta’ xoghol imhaddem bil-kontroll mid-distanza li jista’ f¢irkostanzi normali johlog perikolu li jolqot
jew jghaffeg lill-haddiema ghandu jkollu mezzi ta’ protezzjoni kontra dan il-periklu, sakemm ma jkunx hemm
mezzi ohra xierqa biex jikkontrollaw dan il-periklu.

Rekwiziti minimi ghal taghmir ta’ xoghol 1i jerfa’ t-taghbija
Meta t-taghmir ta’ xoghol li jerfa’ taghbija huwa installat permanentament, is-sahha u l-istabbilita tieghu ghandhom

ikunu zgurati, billi jinghata kas, b'mod partikolari, ghat-taghbija li ghandha tintrefa’ u l-istress li jsir fuq il-punt ta’
suspensjoni jew tal-iggancjar tieghu mal-istrutturi.

Il-makkinarju li jerfa’ t-taghbija ghandu jkun immarkat b’'mod ¢ar bindikazzjonijiet tat-taghbija nominali tieghu, u
fejn xieraq tabella li turi il-piz nominali ghal kull konfigurazzjoni tal-makkinarju.

L-acessorji ghat-taghmir ta’ taghbija ghandhom ikunu mmarkati b'mod illi jkun possibbli li tidentifika l-karatte-
risti¢i essenzjali ta’ uzu sigur.

It-taghmir ta’ xoghol i mhux mahsub biex jerfa’ persuni imma li jista jigi wzat hekk b’konfuzjoni ghandu jkun
immarkat b'mod xieraq u li jidher ghal dan l-iskop.

It-taghmir ta’ xoghol installat b'mod permanenti ghandu jkun installat b'tali mod li jitnaqqas ir-riskju li t-taghbija:
(a) tolgot lill-haddiema;

(b) wahedha, ticcaqlaq b'mod perikoluz jew taqa’;

(o) tigi mitluga involontarjament.

It-taghmir ta’ xoghol tal-irfigh jew garr ta’ haddiema ghandu jkun tali li:

(a) jipprevjeni l-perikolu li taga’ I-kabina, meta tezisti wahda, permezz ta’ apparat xieraq;

(b) jipprevjeni lill-utent milli jaga’ mill-kabina, meta tezisti wahda;

(c) jipprevjeni l-perikolu li l-utent jigi mghaffeg, magbud jew milqut, b'mod partikolari b’kuntatt involontarju ma’
oggetti;

(d) jiggarantixxi li persuni maqbuda fil-kabina fil-kaz ta’ xi incident ma jkunux esposti ghall-periklu u jkunu jistghu
jinhelsu.

Jekk, ghal ragunijiet marbutin man-natura tal-post u dislivell, ir-riskji msemmija fil-punt (a) ma jistghux jigu evitati
b'mezzi ta’ sikurezza ghandu jigi installat cable b'koefficjent ta’ sikurezza mizjud, u ghandu li jinzamm fi stat tajjeb
u jigi kkontrollat kull gurnata ta’ xoghol biex jigi zgurat li qed jinzamm fi stat tajjeb.

ANNESS 11

DISPOZIZZJONIJIET LI JIKKONCERNAW L-UZU TA’ TAGHMIR TAX-XOGHOL

imsemmi fl-artikolu 4(3)

Kumment preliminari

Dan l-Anness ghandhu japplika fkonformita’ ma’ din id-Direttiva u meta r-riskju korrispondenti jezisti ghat-taghmir tax-
xoghol inkwistjoni.

1.1.

1.2

1.3.

2.2.

2.3.

2.4.

2.5.

Dispozizzjonijiet ta’ ordni generali applikabbli ghat-taghmir kollu tax- xoghol

It-taghmir tax-xoghol ghandu jigi installat, imqgieghed u utilizzat b'mod li jippermetti li jitnaqqsu ir-riskji ghall-utent
tat-taghmir ta’ xoghol u ghall-haddiema l-ohra per ezempju billi jigi zgurat li hemm bizzejjed spazju bejn 1-
elementi li jiccaqilqu fit-taghmir tax-xoghol u l-partijiet fl-ambjent ta’ madwar li huma mwahhla jew 1i jiccaqilqu
u billi l-energija u l-materjali uzati jew prodotti ikunu jistghu jingabu jew jitnehhew b'mod sigur.

[I-muntagg u zzarmar tat-taghmir tax-xoghol ghandu jsir taht kundizzjonnijiet ta’ sikurezza, partikolarment billi
jigu rrispettati l-istruzzjonijiet Ii jistghu ikunu fornuti mill-manufattur.

It-taghmir tax-xoghol li sakemm jintuzaw jistghu jintlagtu mis-sajjetti ghandhom ikunu protetti jew b'dispozittivi
jew b'mizuri xierqa kontra l-effetti tas-sajjetti.

1d-dispozizzjonijiet 1i jikkoncernaw l-uzu ta’ taghmir mobbli, kemm jekk jimxu wahedhom kemm jekk le

It-taghmir ta’ xoghol li jimxi wahdu ghandu jinsaq biss minn haddiema li jkunu tharrgu b'mod adegwat biex
ihaddmu sewwa dak it-taghmir tax-xoghol.

Jekk it-taghmir ta’ xoghol jisposta ruhu fZona ta’ xoghol ghandu jkun hemm regoli stabbiliti u segwiti ta’
cirkolazzjoni adegwata.

Ghandhom jittiechdu mizuri ta’ tqassim tax-xoghol biex jevitaw illi xi haddiema mexjin jinsabu fdik iz-zona tax-
xoghol fejn ikun hemm it-taghmir ta’ xoghol li jimxi wahdu.

Meta jkun mehtieg li I-haddiema fuq saqajhom ikunu prezenti biex ix-xoghol isir ghandhom jittichdu mizuri xierqa
biex jigi evitat li jkunu midruba mit-taghmir.

It-trasport ta’ haddiema fuq taghmir ta’ xoghol mobbli misjuq mekkanikament ghandu jkun awtorizzat biss fejn
hemm provduti facilitajiet sikuri ghal dan. Jekk ix-xoghol ghandu jsir matul il-vjagg, il-velocitd ghandha tigi
adattata kif mehtieg.

It-taghmir ta’ xoghol mobbli i jkollu mutur ta” kombustjoni ma jistax jigi mhaddem fiz-zona tax-xoghol hlief meta
tkun tista’ tigi ggarantita arja fi kwantita suffi¢jenti li ma tipprezenta ebda riskju ghas-sahha u s-sikurezza tal-
haddiema.

Dispozizzjonijiet li jolqtu l-uzu ta’ taghmir tax-xoghol li jerfa’ t-taghbija

Kunsiderazzjonijiet generali

. It-taghmir ta’ xoghol li jizzarma jew li hu mobbli li jservi biex jerfa’ t-taghbijiet ghandu jkun imhaddem b’'mod li

jiggarantixxi l-istabilita tat-taghmir tax-xoghol waqt li jkun gieghed jigi mhaddem taht il-kondizzjonijiet kollha
prevedibbli, mehud kont tan-natura tal-art.

. Il-haddiema m’ghandhomx jingarru fuq taghmir tax-xoghol u accessorji tieghu li mhux mahsub ghalhekk.

Bla hsara ghall-Artikolu 5 ta’ Direttiva 89/391/KEE, ec¢cezzjonalment, it-taghmir ta’ xoghol li mhux mahsub ghall-
garr tal-haddiema jista’ jigi uzat ghal dan l-iskop sakemm jittichdu mizuri xierqa biex jizguraw sikurezza skont il-
legislazzjoni jew il-prattika nazzjonali li jipprevedu sorveljanza xierqa.

3.2.6.

Meta jkun hemm il-haddiema fuq taghmir tax-xoghol li suppost iservi ghall-irfigh tat-taghbija il-posta tal-kmand
ghandha tkun okkupata l-hin kollu. Il-haddiema li jingarru ghandhom ikunu jistghu jiddisponu minn mezz zgur ta’
komunikazzjoni. Jenhtieg li jkun hemm hsieb ghall-mod kif jinhargu fkaz ta” perikolu.

. Ghandhom jittiehdu mizuri sabiex ma jkunx hemm haddiema prezenti taht it-taghbijiet imdendla sakemm din il-

prezenza ma tkunx mehtiega biex ix-xoghol isir sewwa.

M'ghandux ikun permess illi taghbija imdendla tigi mghoddija minn postijiet tax-xoghol mhux protetti li fihom
abitwalment ikun hemm il-haddiema.

Fdan il-kaz, jekk ix-xoghol ma jistax isir sewwa mod ichor ghandhom ikunu definiti u applikati proceduri xierqa.

. L-accessorji tal-irfigh ghandhom jintghazlu skont it-taghbija li jerfghu, skont il-punti ta’ gbid, skont il-mezz tal-

iggandjar u l-kondizzjonijiet atmosferi¢i u mehud kont tal-mod u I-konfigurazzjoni tal-imbragar. L-assemblagg tal-
accessorji tal-irfigh ghandu jkun immarkat b'mod car biex jippermetti lill-utent li jirrikonoxxu l-karatteristici
taghhom, jekk ma jkunux zmantellati wara l-uzu.

. L-accessorji tal-irfigh ghandhom jigu mahzuna b'mod li jizgura li ma ssirilhomx hsara jew deterjorament.

It-taghmir ta’ xoghol li jerfa' taghbijiet mhux iggwidati

Jekk zewg bicciet ta’ taghmir tax-xoghol jew iktar li jservu ghall-irfigh ta’ taghbijiet mhux iggwidati jkunu installati
jew imwagqgfa fuq post tax-xoghol b'mod tali illi il-kamp tax-xoghol taghhom jghaddi fuq ta’ xulxin ghandhom
jittiehdu mizuri xierga biex jigu evitati kollizjonijiet bejn it-taghbijiet jew elementi tat-taghmir tax-xoghol stess.

Waqt li jkun ged juza taghmir tax-xoghol ta’ rfigh ta’ taghbija mhux iggwidata ghandhom jittichdu mizuri biex jigi
evitat li jitbandlu illi jinqalbu jew jekk ikun il-kaz jinqgalghu minn posthom u jizolqu. Ghandu jkun hemm kontroll
li dawn il-mizuri ttiehdu.

Jekk min ikun ihaddem it-taghmir tax-xoghol ta’ rfigh ta’ taghbijiet mhux iggwidati ma jkunx jista’ josserva it-tragitt
shih tat-taghbija la direttament u lanqas permezz ta’ apparat awziljarju li jtuh informazzjoni siewja ghandu jkun
hemm komunikazzjoni mal-operatur biex tiggwidah u ghandu jigi organizzat mod kif jigu evitati il-kollizjonijiet ta’
taghbija li tista’ tkun ta’ perikolu ghall-haddiema.

Ix-xoghlijiet ghandhom ikunu organizzati b'mod li meta l-haddiema jkunu qeghdin jiggancjaw jew jisgancjaw xi
taghbija bl-idejn dawn l-operazzjonijet jkunu jistghu isiru b'mod sigur u l-haddiema jkunu jistghu jidderiegu
direttament jew indirettament l-operazzjoni.

L-operazzjonijiet kollha tal-irfigh ghandhom jigu pprogrammati, issorveljati b’'mod xieraq u effettwati b'mod 1i tigi
mharsa s-sikurezza tal-haddiema.

In partikolari jekk taghbija tkun trid tintrefa’ simultanjament minn zewg taghmir tax-xoghol jew iktar li jservu
ghall-irfigh ta’ taghbijiet mhux iggwidati ghandha tkun stabbilita u applikata procedura biex tizgura l-koordinazz-
joni tajba bejn l-operaturi.

Jekk xi taghmir tax-xoghol li jservi ghall-irfigh ta’ taghbija mhux iggwidata ma jkunx jista’ jzomm it-taghbija fil-kaz
li jmur ghal kollox jew inparti il-forniment tal-energija, ghandhom jittichdu mizuri xierqa biex jigi evitat li 1-
haddiema jigu esposti ghal perikoli korrispondenti.

It-taghbija mdendla m’ghandhiex tibqa’ minghajr sorveljanza hlief jekk l-access ghaz-zona ta’ periklu ikun projbit u
jekk it-taghbija tkun iggancjata b'mod sigur u mizmuma wkoll b'mod sigur.

L-uzu fuq barra ta’ taghmir tax-xoghol tal-irfigh tat-taghbija mhux iggwidata ghandu jieqaf meta I-kondizzjonijiet
adegwati ta’ protezzjoni mahsuba partikolarment biex jimpedixxu li t-taghmir tax-xoghol jinqaleb ghandhom
jittiechdu biex jevitaw periklu ghall-haddiema.

4.1.

4.1.1.

4.2.

4.2.1.

4.2.3.

Id-dispozizzjonijiet li jirrigwardaw l-uzu tat-taghmir ghax-xoghol ipprovdut ghax-xoghol temporanju fl-
gholi

Dispozizzjonijiet generali

Jekk, skont l-Artikolu 6 tad-Direttiva 89/391/KEE u l-Artikolu 3 ta’ din id-Direttiva, ma jistax jitwettaq xoghol
temporanju fil-gholi b’'mod sikur u skont il-kondizzjonijiet ergonomici xierqa minn fuq wic¢ xieraq, ghandu
jintghazel it-taghmir tax-xoghol l-aktar xieraq illi jizgura u jzomm il-kondizzjonijiet tax-xoghol fis-sikurezza. II-
mizuri kollettivi ta’ protezzjoni jridu jinghataw prijorita fuq il-mizuri protettivi individwali. Id-dimensjonijiet tat-
taghmir tax-xoghol ghandhom ikunu xierqa ghan-natura tax-xoghol li jrid itwettaq u ghat-tensjonijiet previsti u
jhallu 1-possibilta ta’ moghdija minn fuqu minghajr periklu.

Ghandu jintghazel il-mezz l-aktar xieraq ghall-access ghall-postijiet tax-xoghol temporanju fil-gholi skont il-frek-
wenza tal-moghdija minn fuqu, il-gholi li jrid jintlahaq u t-tul taz-Zmien tal-uzu. L-ghazla maghmula ghandha
tippermetti l-evakwazzjoni fkaz ta’ periklu imminenti. Il-moghdija fdirezzjoni jew l-ohra bejn il-mezz tal-access u
l-pjattaformi, il-gverti jew il-passaggi ma jridux joholqu riskji addizzjonali ta’ waqghat.

. Is-slielem jistghu jigu uzati bhala stazzjonijiet tax-xoghol ghal xoghol fil-gholi biss fi¢-¢irkostanzi li fihom, mehud

kont tal-punt 4.1.1, ma jkunx iggustifikat l-uzu ta’ taghmir ichor tax-xoghol aktar sikur minhabba I-livell baxx tar-
riskju u jew l-medda qasira taz-zmien tal-uzu taghhom jew il-karatteristici ezistenti fuq il-post tax-xoghol illi min
ihaddem ma jistax jibdel.

. It-teknika marbuta mal-access u l-pozizzjonament permezz tal-hbula jistghu jintuzaw biss fic-cirkostanzi fejn 1-

istima tar-riskju tindika illi x-xoghol jista’ jitwettaq b’sikurezza u fejn ma jkunx iggustifikat l-uzu ta’ taghmir iehor
tax-xoghol aktar sikur.

Meta titgies l-istima tar-riskju u b'mod partikolari it-tul taz-zmien tax-xogholijiet u d-diffikultajiet ergonomici,
ghandu jkun provdut post b’accessorji xierqa fejn persuna tista’ tpoggi.

. Skond it-tip tat-taghmir maghzul tax-xoghol fuq il-bazi ta’ dak li ntqal gabel, iridu jigu stabbiliti l-mizuri xierqa

sabiex jigu mminimizzati r-riskji ghall-haddiema inerenti fdan it-tip ta’ taghmir. Jekk ikun mehtieg, ghandhom jigu
stallati mizuri ta’ salvagwardja sabiex jipprevjenu l-waqghat. Dawn ghandhom ikunu ta’ konfigurazzjoni xierga u ta’
gqawwa sufficjenti li jipprevjenu jew iwaqqfu l-waqghat mill-gholi u, fejn hu possibbli, li jipprekludu I-korriment tal-
haddiema. Is-salvagwardji kollettivi biex jipprevjenu l-waqghat jistghu jigu interrotti biss fuq il-postijiet tal-access
ghas-slielem jew ghat-tarag.

. Meta l-qadi ta’ xoghol partikolari jehtieg li jitnehha temporanjament is-salvagward kollettiv li jipprevjeni l-waqghat,

iridu jittiehdu mizuri effettivi kompensatorji ta’ sikurezza. Ix-xoghol ma jistax jitwettaq sakemm ikunu ttichdu
dawn il-mizuri. Galadarba jkun tlesta x-xoghol partikolari, definittivament jew temporanjament, iridu jigu stallati
mill-gdid is-salvagwardji kollettivi li jipprevjenu l-waqghat.

. Ix-xoghol temporanju fil-gholi jista’ jsir biss meta l-kondizzjonijiet tat-temp ma jippregudikawx is-sikurezza u s-

sahha tal-haddiema.

Dispozizzjonijiet specifici rigward l-uzu tas-slielem

Is-slielem iridu jitwaqqfu b'mod illi tigi zgurata l-istabbilita taghhom matul l-uzu. Is-slielem li jingarru jridu jserrhu
fuq bazi immobbli, stabbli, b’sahhtu, ta’ dags xieraq hekk li l-iskaluni jibqghu orizzontali. Is-slielem imdendla jridu
jkunu mqabbda b'mod sikur u, bl-eccezzjoni tas-slielem tal-habel, hekk li ma jkunx jista’ jinbidlilhom posthom u
hekk li jipprevjenu t-tbandil.

. Il-bazijiet tas-slielem li jingarru jridu jkunu prevenuti milli jizolqu waqt l-uzu billi jigu marbuta sewwa l-waqqafiet

fit-truf ta’ fuq jew ta’ isfel, jew vicin ta’ dawn, b'apparat kontra z-zliq jew bkull arrangament ichor tal-istess
effettivita. Is-slielem uzati ghall-access ghandhom ikunu twal bizzejjed sabiex jisporgu bizzejjed lil hemm mill-
pjattaforma tal-access, ghajr jekk ikunu ttiehdu mizuri sabiex jizguraw qabda soda. Is-slielem li jidhlu go xulxin u s-
slielem li jitwalu jridu jigu uzati hekk li s-sezzjonijiet differenti jigu pprevenuti milli jiccaqilqu relattivament
bejniethom. Is-slielem mobbli jridu jigu pprevenuti milli jiccaqilqu qabel l-irfis fughom.

Is-slielem ghandhom jigu uzati hekk li jkollhom qabda sikura u appogg sikur ghall-haddiema fkull hin. B'mod
partikolari, jekk taghbija trid tingarr bl-idejn waqt li I-haddiem ikun fuq sellum, din ma ghandhiex tipprekludi z-
zamma ta’ qabda sigura.

4.3.

4.4.

Dispozizzjonijiet specifici li jirrigwardaw l-uzu tal-armar

. Meta ma tkunx disponibbli nota dwar il-kalkoli ghall-armar maghzul jew meta n-nota ma tkoprix l-arrangamenti

strutturali kkontemplati, ghandhom jitwettqu l-kalkoli tas-sahha u tal-istabbilita ghajr jekk l-armar jigi mibni skont
konfigurazzjoni standard rikonoxxuta b'mod generali.

. Skond il-komplessita tal-armar maghzul, ghandu jigi mfassal pjan tal-armar, tal-uzu u tal-hatt tieghu minn persuna

kompetenti. Dan jista’ jsir fil-ghamla ta’ pjan generali, ikkompletat b’emendi tal-pjan li jkollhom xjagsmu mad-
dettalji specifici tal-armar in kwistjoni.

. Il-komponenti taz-zamm tal-armar ghandhom ikunu protetti mill-possibilita ta’ zlig, kemm jekk bit-twahhil ma’

kull wice li jerfa’, b'uzu ta’ mezz kontra z-zliq jew b’kull mezz iehor ta’ effettivita ugwali, u l-wic¢ i jerfa’ t-toqol
ghandu jkun ta’ kapacita suffi¢jenti. Ghandu jigi zgurat illi l-armar huwa stabbli. L-armar bir-roti jrid jigi pprevenut
b'mezzi xierqa milli jiccaglaq accidentalment matul ix-xoghol fil-gholi.

. 1d-dimensjonijiet, il-ghamla u t-tifsila tal-pjattaformi tal-armar iridu jkunu xierqa ghan-natura tax-xoghol li jrid isir

u xierqa ghat-togol li jrid jingarr u jippermettu x-xoghol u I-moghdija fis-sigurta. Il-pjattaformi tal-armar iridu jigu
mmontati hekk li I-komponenti taghhom ma jkunux jistghu jiccaqalqu waqt l-uzu normali. Ma jridx ikun hemm
xquq perikoluzi bejn il-komponenti tal-pjattaformi u s-salvagwardji kollettivi vertikali li jipprevjenu l-waqghat.

. Meta partijiet mill-armar ma jkunux lesti ghall-uzu, bhal per ezempju matul l-immontar, iz-zarmar jew il-bdil,

dawn iridu jigu mmarkati b'sinjali ta’ twissija generali skont id-dispozizzjonijiet nazzjonali li jittrasponu d-Direttiva
tal-Kunsill 92/58/KEE tal-24 ta’ Gunju 1992 dwar il-htigijiet minimi ghall-provvista ta’ sinjali tas-sigurta jew tas-
sahha fuq ix-xoghol (id-disa’ Direttiva individwali fl-Artikolu 16(1) tad-Direttiva 89/391/KEE) (1) u jkunu delimitati
b'mod xieraq b'mezzi fizici li jipprevjenu l-access ghaz-zona tal-perikolu.

. L-armar jista’ biss jigi mmontat, zarmat jew mibdul b'mod sinifikanti taht is-supervizjoni ta’ persuna kompetenti u

skont I-Artikolu 9, u b’'mod aktar partikolari:

(@) li jithmu l-pjanta tal-immontar, taz-zarmar jew tal-bidla tal-armar ikkoncernat;

(b) is-sikurezza matul l-immontar, iz-zarmar jew il-bidla tal-armar ikkoncernat;

(¢) il-mizuri li jipprevjenu r-riskju li jaqghu persuni jew oggetti;

(d) il-mizuri ta’ sikurezza fil-kaz ta’ bdil fil-kondizzjonijiet tat-temp li jistghu jaffettwaw b'mod hazin is-sikurezza
tal-armar in kwistjoni;

(e) il-kondizzjonijiet fir-rigward tat-taghbijiet permissibbli;

(f) kull riskju iehor li x-xoghol tal-immontar, iz-zarmar jew il-bdil imsemmi hawn fuq jista’ jehtieg.

II-persuna li tissorvelja u I-haddiema koncernati jrid ikollhom disponibbli I-pjanta tal-immontar u taz-zarmar kif
msemmi fil-punt fl-4.3.2, inkluz kull istruzzjoni li jista’ jkun fiha.

Dispozizzjonijiet specifici li jirrigwardaw it-teknika marbuta mal-access u I-pozizzjonament permezz tal-hbula

It-teknika marbuta mal-access u l-pozizzjonament permezz tal-hbulairid jikkonforma mal-kondizzjonijiet li gejjin:

(a) is-sistema jrid ikun fiha minn tal-anqas zewgt ihbula ankrati separatament, wiehed bhala mezz tal-access, tal-
inzul u ta’ appogg (xoghol bil-habel) u l-iehor bhala riserva (habel tas-sikurezza);

() GU L 245, 26.8.1992, p. 23.

(b) il-haddiema jridu jigu pprovduti u juzaw sarg xieraq u jkunu mqgabbda mieghu b’habel tas-sikurezza;

(c) il-habel tax-xoghol ghandu jkun imghammar b'mezzi siguri ghat-tlugh u l-inzul u jkollu sistema li tinqafel
wahedha sabiex jipprevjeni lil min juzah milli jaqa’ jekk jitlef il-kontroll tal-movimenti tieghu. Il-habel tas-
sikurezza jrid ikun imghammar b’sistema mobbli ta’ prevenzjoni mill-waqghat li ssegwi l-movimenti tal-

haddiem;

(d) l-ghodda u l-accessorji l-ohra li jridu jintuzaw minn haddiem ghandhom ikunu mqabbda mas-sarg jew mal-
maqghad tal-haddiem jew ma’ xi mezz iehor xierag;

() ix-xoghol ghandu jkun ippjanat u ssorveljat tajjeb, sabiex haddiem ikun jista’ jigi salvat immedjatament
femergenza;

(f) skont I-Artikolu 9, il-haddiema koncernati jenhtieg li jircievu tahrig xieraq u specifiku ghall-operazzjonijiet
mahsuba, b'mod partikolari I-proceduri tas-salvatagg.

Feirkostanzi eccezzjonali fejn, bil-hsieb tal-istima tar-riskji, l-uzu tat-tieni habel jaghmel ix-xoghol aktar perikoluz,
l-uzu ta’ habel wiched jista’ jigi permess, sakemm ikunu ttichdu I-mizuri xierqa sabiex jizguraw is-sikurezza skont
il-ligijiet jew/[u l-prattika nazzjonali.

ANNESS 11

PARTI A
Direttiva mhassra flimkien mal-emendamenti successivi taghha

(imsemmi fl-Artikolu 13)

Direttiva tal-Kunsill 89/655/KEE
(GU L 393, 30.12.1989, p. 13)

Direttiva tal-Kunsill 95/63/KE
(GU L 335, 30.12.1995, p. 28)

Direttiva tal-Parlament Ewropew u tal-Kunsill
2001/45/KE
(GU L 195, 19.7.2001, p. 46)

Direttiva 2007/30/KE tal-Parlament Ewropew u tal- Biss fir-rigward tar-referenzi maghmula fil-punt 3 tal-
Kunsill Artiklu 3, tad-Direttiva 89/655/KEE
(GU L 165, 27.6.2007, p. 21).

PARTI B
Lista tal-limiti ta’ Zzmien ghat-traspozizzjoni fil-ligi nazzjonali

(imsemmi fl-Artikolu 13)

Direttiva Limitu ta’ Zmien ghat-traspozizzjoni
89/655/KEE fil-31 ta’ Dicembru 1992
95/63/KE fl-4 ta’ Dicembru 1998
2001/45[KE 19 ta’ Lulju 2004 ()
2007/30/KE 31 Dicembru 2012

(") L-Istati Membri ghandu ikollhom id-dritt, rigward l-implimentazzjoni tal-punt 4 tal-Anness II tad-Direttiva 89/655/KEE, li jaghmlu uzu
minn perjodu transitorju taz-zmien ta’ mhux aktar minn sentejn mid-19 ta’ Lulju 2004, sabiex jitqiesu s-sitwazzjonijiet varji li jistghu
jinholqu mill-implimentazzjoni prattika tad-Direttiva 2001/45/KE b'mod partikolari mill-intraprizi z-zghar u ta’ dags medju.

ANNESS IV

Tabella ta’ korrelazzjoni

Direttiva 89/655/KEE

Din id-Direttiva

Artikolu 1

Artikolu 2

Artikolu 3

Artikolu 4

Artikolu 4a(1)

Artikolu 4a(2) l-ewwel u t-tieni incizi
Artikolu 4a(3)

Artikolu 4a(4)

Artikolu 5, l-ewwel u t-tieni incizi
Artikolu 5a

Artikolu 6(1)

Artikolu 6(2) l-ewwel sub-paragrafu, l-ewwel, it-tieni u t- | Artikolu 8(2) l-ewwel sub-paragrafu (a), (b) u (c)

tielet incizi

Artikolu 6(2) it-tieni sub-paragrafu
Artikolu 6(3)

Artikolu 7 l-ewwel inciz

Artikolu 7 it-tieni in¢iz

Artikolu 8

Artikolu 9(1)

Artikolu 9(2) l-ewwel u t-tieni incizi
Artikolu 10(1)

Artikolu 10 (2)

Artikolu 11
Anness |

Anness 11

Artikolu 1

Artikolu 2

Artikolu 3

Artikolu 4

Artikolu 5(1)
Artikolu 5(2)(a) u (b)
Artikolu 5(3)
Artikolu 5(4)
Artikolu 6(a) u (b)
Artikolu 7

Artikolu 8(1)

Artikolu 8((2) it-tieni sub-paragrafu
Artikolu 8(3)

Artikolu 9(a)

Artikolu 9(b)

Artikolu 10

Artikolu 11(1)
Artikolu 11(2)() u (b)
Artikolu 12

Artikolu 13

Artikolu 14

Artikolu 15

Anness |

Anness 1l

Anness 11

Anness IV




